
 წყალთან 
დაკავშირებული 
პრობლემები მალე 
მოგვარდება 

 
პარლამენტის წევრმა სევინ ჰუსეინოვამ სპუტნიკ 
აზერბაიჯანს უთხრა, რომ აზერბაიჯანში წყლის 
პრობლემების მოსაგვარებლად 
მნიშვნელოვანი ნაბიჯები გადაიდგა.  იმის გამო, 
რომ კასპიის ზღვა მდინარე მტკვარს უერთდება 
და ერევა, 38 სოფელი სასმელი წყლის გარეშეა 
დარჩენილი. საგანგები სიტუაციების მართვის 
სამინისტროსა და ღია სააქციო საზოგადოების 
კომპანია Azersu-ს დახმარებით, 
მოსახლეობასთან წყალი ადგილზე მიუტანეს. 
უნდა ითქვას, რომ ამჟამად ქვეყანაში წყლის 
დეფიციტია. მისი თქმით, პრეზიდენტთან 
ბოლოდროინდელი შეხვედრის მიზანი სწორედ 
ეს იყო:   „სამუშაოების შედეგად, რაც შეხვედრის 
შემდეგ გატარდა, სასმელი წყლის მარაგები 
ბაქოში 40%-დან 80%-მდე გაიზარდა, ხოლო 
რეგიონებში - 9%-დან 63%-მდე.“ ახალი 
რეზერვუარებისა და ჭების გათხრამაც თავისი 
დადებითი წვლილი შეიტანა ამ საქმეში. მისი 
თქმით, მიზანია მოსახლეობისა და მორწყვის 
მოთხოვნების 100%-ით დაკმაყოფილება. 
ჰუსეინოვას თქმით, ამ მიზნით მოეწერა ხელი 
პრეზიდენტის ბრძანებას წყლის რესურსების 
ეფექტურად გამოყენებასთან დაკავშირებით.  

 
 
 
 

https://sputnik.az/news/20200804/42460000
3/Su-problemi-tezlikl-hellini-tapacaq.html

გაზახში წყლის 
პრობლემა 
მოგვარდა 

 
გაზახში,  პრეზიდენტ ილჰამ ალიევის მიერ 
დამტკიცებული სოციალურ-ეკონომიკური 
განვითარების პროგრამის თანახმად, სასმელი 
წყლისა და კანალიზაციის სისტემის რეკონსტრუქცია 
დასრულდა.  გაზახში წყლის სისტემის მომარაგების 
ინფრასტრუქტურა 1970-იან წლებში აშენდა და 
თანამედროვე მოთხოვნებს უკვე ვეღარ 
აკმაყოფილებდა. ამ მოთხოვნების 
დასაკმაყოფილებლად, აზერბაიჯანის მთავრობისა 
და ისლამური განვითარების ბანკის მხარდაჭერით, 
სასმელი წყლისა და საკანალიზაციო სისტემის 
განვითარება დაიწყო.  პროექტის მიზანია გაზახში 
მცხოვრები 26,000 მოქალაქის სანიტარული 
მდგომარეობის გაუმჯობესება და სასმელ წყალზე 
ხელმისაწვდომობის გაზრდა. საბოლოო ჯამში, 45 
000 ადგილობრივი ისარგებლებს ამ პროექტით. 
აგსტაფას რეგიონში, საბოლოოდ, 7 ჭა გაითხრება, 
რომლებიც ქალაქ გაზახსა და მიმდებარე სოფლებს 
სასმელი წყლით მოამარაგებს. სამუშაოების 60 
პროცენტი დამთავრებულია.   
გაზახის წყლის გამანაწილებელი სისტემის 106-
კილომეტრიანი მონაკვეთის 80-კილომეტრიანი სექცია 
დამთავრებულია.  წყლის მრიცხველებიც დამონტაჟდება 
ახალი ქსელის 5870 მისამართზე. ამავე დროს, ახლდება 
ქალაქის კანალიზაციის სისტემა.  ქალაქის 82-
კილომენტრიანი კანალიზაციის ქსელის 70% 
დასრულებულია. სასმელი წყლისა და კანალიზაციის 
სისტემების ქსელის განახლება 2020 წლის ბოლოსთვის 
დამთავრდება. იმისთვის, რომ ქალაქში დაგროვილი 
კანალიზაციის წყლის სისტემა გაიფილტროს, წყლის 
გამწმენდი სისტემის აშენებაც იგეგმება, რომლის 
მოცულობა 10,000 კუბური მეტრი წყლის გადამუშავება 
იქნება. იმისთვის, რომ ამ პროექტზე მომუშავე ხალხს 
შესაბამისი პირობები ჰქონდეს, აშენდა გაზახ სუკანალის 
ოფისი, საიდანაც მიმდინარე სამუშაოების ხარისხის 
კონტროლი განხორციელდება.  

 ზღვის მარილიანი წყლის 
გაფილტვრა პრობლემას 
მოაგვარებდა 

 
სხვადასხვა გარემოსდაცვითმა მოვლენებმა და კლიმატის 
ცვლილებამ მსოფლიოში სასმელი წყლის ნაკლებობა 
გამოიწვია. ამ პრობლემის გადაჭრის ერთ-ერთი გზა მთელს 
მსოფლიოში არის ზღვის წყლის გაფილტვრა.  ეს წესი 
აზერბაიჯანშიც გამოიყენება.  კასპიის ზღვის წყლის 
გაფილტვრის ნაგებობა სალიანის რეგიონში მდებარეობს, 
სადაც ზღვის წყალს სასმელად ფილტრავენ.  ეს ნაგებობა 2012 
წელს ააშენეს სალიანის რეგიონის სოფელ ხრიდილში; ის 
აღჭურვილია შებრუნებული ოზმოზის სისტემის მემბრანული 
გაფილტვრის მეთოდის და სხვა მაღალი ტექნოლოგიებით, 
რომელიც ეფექტურად აქცევს ზღვის წყალს სასმელ წყლად და 
მომავალში სასმელი წყლის პრობლემას მოაგვარებს. ამ 
ქარხნის მშენებლობის იდეა აზერბაიჯანის პრეზიდენტს, ილჰამ 
ალიევს, ეკუთვნის და ის საპოლოტე პროექტის სახით ამუშავდა, 
რათა ადგილზე ამასთან დაკავშირებით გამოცდილება 
დაგროვებულიყო. პირველ ეტაპზე ქარხანა აღიჭურვა ისე, რომ 
მათ 1000 კუბური მეტრი ზღვის წყლის გადამუშავება შეეძლო 
დღის განმავლობაში. 2016 წელს ქარხნის შესაძლებლობები 
გაიზარდა: ის 2000 კუბურ მეტრ წყალს ამუშავებს ერთი დღის 
განმავლობაში ისე, რომ ახლოს დამატებით ახალი არაფერი 
აშენებულა.  ზღვის წყლის გასაფილტრი ქარხნის დირექტორმა, 
გაბილ ტეიმუროვმა, აღნიშნა, რომ ზღვის წყალს 12 კილომერის 
სიღრმიდან იღებენ; წყალს ჯერ კონტეინერებში აჩერებენ, 
შემდეგ კი რესერვუარებში ქაჩავენ. 200 მეტრი სიგრძის, 8 მეტრი 
სიგანის, 5 მეტრი სიმაღლის წყალსატევი აშენდა, სადაც ზღვის 
წყალს ინახავენ; 3 მეტალის წყლის საცავი დააყენეს, 
რომელთაგანაც ერთის ტევადობა არის 500 კუბური მეტრი, 
ხოლოდ მეორის - 200 კუბური მეტრი.  ქარხნის დირექტორმა 
აღნიშნა, რომ აქ გაფილტრული წყლის სასმელად და 
მოსარწყავად გამოყენება  გახდება შესაძლებელი. 

 

 
https://az.trend.az/business/3280648.html

მინისტრის მოადგილე: 
„იგეგმება Azersu-სა და 
სხვა კომპანიებისთვის 
დამატებითი ფინანსების 
გამოყოფა“ 
„წყლის პრობლემებზე სამუშაოდ „შესაბამისი 
კომისია შეიქმნა. მინისტრის მოადგილე 
ხელმძღვანელობს ამ კომისიას. პირველი 
შეთავაზებები უკვე გაიგზავნა,“ - APA-ს 
ინფორმაციით, ფინანსთა მინისტრმა, აზერ 
ბაირამოვმა, აღნიშნა, რომ დღევანდელ 
შეხვედრაზე აზერბაიჯანის რესპუბლიკის 2020 
წლის სახელმწიფო ბიუჯეტში ცვლილებების 
პროექტი განიხილეს. მინისტრის მოადგილემ 
თქვა, რომ Azersu-სა და სხვა წყალმომარაგების 
კომპანიებისთვის ცალკე ფონდები გამოიყო. მათ 
წყლის განაწილების პრობლემები უნდა 
მოაგვარონ. „უნდა ითქვას, რომ ბიუჯეტის ის 
ნაწილი, რაც ამ კომპანიებს 2019 წელს 
გამოეყოთ, ჯერ კიდევ არ არის ათვისებული. 
ისინი სასწრაფოდ უნდა იქნას გახარჯული.“ 

 
 
 

 
https://apa.az/az/sosial_xeberler/Nazir-
muavini-Su-problemi-il-laqdar-Azrsu-v-digr-
qurumlara-vsait-ayrilmasi-nzrd-tutulur-
599811

„წყლის რესურსების 
ეფექტურ გამოყენებაზე 
პირველი ვებინარი 
დასრულდა 
2020 წლის ივლის-აგვისტოს ბაქოში გაეროს განვითარების 
პროგრამამ, აზერბაიჯანის ეკოლოგიისა და ბუნებრივი რესუსების 
სამინისტრომ და ბავშვისა და ახალგაზრდების განვითარების 
ცენტრმა ონლაინ ცნობიერების ამაღლების პროგრამა „წყლის 
რესურსების ეფექტური გამოყენება“ ჩაატარეს. პროგრამის პირველი 
ეტაპის შემაჯამებელ შეხვედრაზე, რომელიც 18 ივლისს გაიმართა, 
გაეროს განვითარების პროგრამის ადგილობრივი 
წარმომადგენლის მოადგილემ, ჩარუ ბისტმა და ეკოლოგიისა და 
ბუნებრივი რესურსების მინისტრის მოადგილემ, ვუგარ კარიმოვმა, 
წყლის რესურსების თემაზეც ილაპარაკეს. შეხვედრის დროს 
წარმომადგენლებმა ასევე მაგალითად მოიყვანეს პრეზიდენტ 
ილჰამ ალიევის ბრძანება, რომელიც წყლის ეფექტურად 
გამოყენებას ეხება და რომელიც 2020-2022 წლებს მოიცავს. 
ცერემონიის გახსნის დროს განათლების მინისტრის მოადგილემ, 
ფირუდინ გურბანოვმა, აღნიშნა, რომ წყალთან პირდაპირ არის 
დაკავშირებული ყველა ცოცხალი ორგანიზმი. გურბანოვის თქმით, 
წყალი მთავარი რესურსია მდგრადი განვითარებისთვის. საუბრის 
ბოლოს, მინისტრებმა შეკრებილებს წარმატება უსურვეს 
სამომავლო საქმიანობაში და ისურვეს, რომ ახალი თაობა უფრო 
მეტად ჩაერთოს წყლის რესუსების დაცვის საქმეში. ვუგარ 
კარიმოვმა აღნიშნა, რომ მსოფლიოს წყლის რესურსები სულ უფრო 
და უფრო იკლებს, გლობალური კლიმატის ცვლილების გამო. 
აზერბაიჯანში წყლის რესურსების 70% ქვეყნის გარედან შემოდის 
მდინარეების: მტკვრის, არაქსისა და სამურის მეშვეობით. ბოლო 8 
წლის განმავლობაში მუდმივმა გვალვებმა წყლის რესურსები 
შეამცირა. ასევე უსამართლოდ ხდება წყლის  გადანაწილება და 
გამოყენება.  ჩარუ ბისტმა, გაეროს განვითარების პროგრამის 
წარმომადგენელმა, აღნიშნა, რომ 600 მილიონი ბავშვი ისეთ 
ადგილას ცხოვრობს, სადაც წყალზე ხელმისაწვდომობა დაბალია. 
მისივე თქმით, ქვეყნების ნაწილში მოხერხდა წყლის რესურსების 
გონივრულად გადანაწილება და გამოყენება. ჩარუ ბისტის თქმით, 
დღეს ახალი თაობაა მთავარი მამოძრავებელი ძალა 
ცვლილებისკენ. მისი თქმით, ისინი აქტიურად არიან ჩართულნი 
ცნობიერების ამაღლებაში ლოკალურ, ეროვნულ და გლობალურ 
დონეზე და ცვლილებების ინიცირებაში, რომელთა შორისაა ბუნების 
კონსერვაცია, განახლებადი ენერგიების თემების წინ წამოწევა და 
გარემოსადმი მეგობრული დამოკიდებულების ჩამოყალიბება.  

 

 
 

https://edu.gov.az/az/page/9/18726

ნეფტჭალაში სასმელი 
წყლის პრობლემა 
აღმოიფხვრა  
იმ რეკომენდაციების თანახმად, რომელიც აზერბაიჯანის 
პრეზიდენტმა, ილჰამ ალიევმა, გასცა ვიდეო-კონფერენციაზე 
ქვეყანაში წყლის პრობლემების აღმოფხვრასთან დაკავშირებით, 
შესაბამისი ზომების მიღება დაიწყო ამ მიმართულებით არსებული 
სირთულეების დასაძლევად. 1 აგვისტოდან, 50 წყლის 
მატარებელი მანქანა, 500 კუბური მეტრი წყლის საერთო 
მოცულობით, ნეფტჭალას რეგიონს წყლით ამარაგებს. რეგიონში 
ჩაიდგა პლასტმასის წყლის დიდი კონტეინერები, 800 კუბური 
მეტრი წყლის მოცულობით, რასაც მოსახლეობა დღის 
განმავლობაში გამოიყენებს.  ადგილობრივი წარმომადგენლის 
თქმით, დღის განმავლობაშიც იმუშავებს  წყლის 
გამასუფთავებელი საშუალებებიც.  მდინარე აკუშას დონემაც 
მოიმატა. ამან კი ფერმერებს წყლის ახალი მარაგები მისცა.  
შეხვედრის დროს, წყლის მარაგებით მოსახლეობის დაფარვა 30-
35 პროცენტი იყო, მაგრამ ამ მაჩვენებელმა 60-70%-ს მიაღწია.  
ასობით მოქალაქე ყოველდღიურად წერს საჩივარ წერილებს 
ნეფტჭალის წყლის აღმასრულებელთან, მათ საჩივრებს კი 
ყოველდღე განიხილავენ და პასუხობენ.  წყლით მუდმივად 
ამარაგებენ მოსახლეობას იქ, სადაც საჭიროა. პრეზიდენტ ილჰამ 
ალიევის ინსტრუქციების თანახმად, ნეფტჭალის რაიონში წყლის 
მართვის შტაბი შეიქმნა. ჩაიდგა რამდენიმე პლასტიკის წყლის 
რეზერვუარი, რომ მოსახლეობას ღამითაც ჰქონდეს წყალი. 
საბოლოო ჯამში, ამ რეგიონში 1 000 კუბური მეტრი სასმელი 
წყალი ჩაიტანეს, რითაც მომარაგდა როგორც ქალაქის ცენტრი, 
ასევე სოფლები და დასახლებები.  

 
https://primetime.az/37189-neftcalada-
icmeli-su-problemi-aradan-qaldirilir-fotolar 

სასმელი წყლის 
პრობლემა 
გრძელდება: 
სუმგაიტში - 90-
იანებში 
ვბრუნდებით 

 

NOCOMMENT.az-ის ინფორმაციით, სუმგაიტის 
ნაწილში დღეს, შუადღიდან სასმელი წყლის 
მიწოდების პრობლემაა.  ღია სააქციო 
საზოგადოების კომპანია  Azursu-ს თქმით, 
სუმგაიტში წყლის მიწოდებასთან დაკავშირებით 
პრობლემა არაა: „მცირე შეკეთებითი 
სამუშაოები მიმდინარეობს სამეზობლოში, 
მაგრამ საგანგაშო არაფერია.“ ჩვენ ვცადეთ 
ღია სააქციო საზოგადოების კომპანია  Azursu-ს 
სუმგაიტის წყლისა და კანალიზაციის მართვის 
სისტემის დეპარტამენტის ხელმძღვანელთან, 
კერძოდ კი ილგარ აბდულაევთან, 
დაკავშირება, მაგრამ არ გამოგვივიდა.  წყლის 
პრობლემა საუმგაიტში კი წლებია გრძელდება. 
მართალია, სუმგაიტის წყლის 
ინფრასტრუქტურის გაუმჯობესებისთვის წლებია 
იხარჯება როგორც სახელმწიფო, ასევე 
საერთაშორისო ორგანიზაციების ბიუჯეტი, 
თუმცა, ეს პრობლემა მაინც პრობლემად რჩება.  

 
https://nocomment.az/sumqayitda-
icmeli-su-problemi-davam-edir-90-ci-
illere-qayidiriq/ 

 


